
Mççkixiya

Mççkixiya pçrakuwiya xçka haxa'anekça pe'uyeyani, 
'akumariwekaku; yakatixaç mççkite wakie xçka pe'uyeyani, yatçni 
xewitç manumierietsie xçka pe'uyeyani.

Kemçreu'erieka:
Pçtiyukukuine yumu'utsie heiwarita tseepa hakewa wamukahane, 
pekahauwaçretç mççri pehauxerimçtç; 'akwita pç'açrayeni, 
pe'uhakwitatç, peranaka kuuyetç mççri penutuixietç; heiwa 
pehçiyatç 'aixç peka tiku'eriwatç. 

'Auxçwime 'utçarika tematsitaxatçaniteyu'uayemawamete 
memikuxata 'aixç pemçreka'erietçyanikç. 

1.  Tuupiriyakç pemçta 'itiyani, pekanita “itiyamçkç”, 'epaç'i, 
naimitç pepçta 'itiyani kepemuutewi tuupiriyakç wiitsi 
'u'çatçkaimekç, 'amu'utsie tikatsutçame 'a'çkatetsiepaitç 
puukaneni.

Tuupiriya pçtitetewa: tuxú. hipatç 
teyu'uayemawamete mekani 'çyani 
winukç mççkç tuupiriya tikwikame 
mekata'itiwawetç.

2.  Pitawirieni yakatixaç piti'çya, 
pepçta' itiyani tuupiriya 
waçkawamekç kçyetça 
'aku'etçkaku kiepa 'etsiwa 
hautewakaku.

 Tuupiriya pçtitetewa: tuwí
3.  Pitakçtsiwiya, tuxú titaiyame, 

yaa, çkwa kçtsikç mçkixiya pçtaweiya.
4.  Pita'ipçtsiya, tiyu'uayemawame haa 

waçkawamexa 'utatekumame 'aixç 'anemeri kçmana 
tikwikame kanita 'ipçtsiyamçkç. 

5.  Mita hçtsieni, tiyu'uayemawame yana kanitawewiemçkç 
mççri kçmana tikwikame kanitahçtsiemçkç. Tuupiriya 
mçyunaki'erie pçhçkç yaa mççri xama 

6. 'Uaye 'iiyatç, haika tuukari yakatixaç nauka tuukari 
pçyu'ieneni tuupiriya 'etsariekame. Tuupiriya pçtitetewa: 
tuxú mççri tsakuxa. 

Muti mariutsienitsie

Kereu'erieka: 
Pepçkareu kwaimçkçni, pehau 'uxetç, pe'aheiwerietç mççri waçkawa 
pehau kumçtç, hekçta; tikwikame pçtawani xeimieme mççri 
pekahau 'awaçriyatç; heiwa pe'u hakwitatç, pe'uta heewatç, hçiyatç 
mççri 'amu'u metsi'ukukuitç.

'Ikç pçhçkç kepemç tiu'a 'uayemani:

Tabaco y mazorca

Margarita

Hierba de la mula

'Aixç petiuti kwa'atç 
heyeme, 'aixç pepçreu 
'erieka, matsi hukakate 
'aixç mepçte kwaka yamemç 
'ananenitsie, petiniweme 
waritana tsiere.

'Aixç petuiti kwa'atç 
'ukari ‘aixç xepçte 
hau'erieka; 'aixç petikwatç, 
pemçniwenenitsie yçkç 
pepçka reu'erieka hipatç 
pepçta kukuwe 'aixç 
memçka te'utikwa'akç.
'Uka 'aixç mçti kwa'a, 
maye hukanitsie pçka 
'anuye iwetsieni, nuunutsi 
pçkamççni yakatixaç aixç 
pçreu hana.

Aixç mçtiku wewereni pepç'a 
çwiyani aixç petiuti kwa'ati 
ekç tsitsieya. Ena tepeka 
utçani tita pemçti kwaka, 
xemu huka pçxe hatsie 
mieme.

'Uka 'ikç pçti'a hetsie mieme:
•  Mçti ‘uriyatika pepçti 

kwaaka ('iku, muume 
mççri karimutsi hipame 
tsiere); ikwaxi mççri 
mçtitsitsiçrawi (narakaxi, 
yççna, turanixi kaaru, 
wayewaxi, xutsi, xaata, 
maara, hipame tsiere); 
tewaxi waiyari (retsi, 
tawari, kexiu, waakana, 
ketsç, waakaxi waiyari 
mççri tuixu). Waçkawa 'ikç 

Kemçtiu taine 
'Aixç ketineutikwa'ani,
pemayehuka 'aixç pemçreu'eriekakç
Xçka 'aixç petiutikwa'ani pe’ayehukatç nuunutsi 'aixç 
reu'eriekame pepçtiniweni.

pemçti kwakatsie, pepç 
tseiyeni 'aixç pereu 'erietç 
'anunutsi 'aixç pçtiku 
wewereni. 

• Mçti wiyatçka pepçka ti   
kwaka mççri mçra kakatçka. 

• Ha'a waçkawa pepç 
hareka tukarikç.

• Haçkakç petiuti kwa'ati: 
ximeri, tuka mççri taikai; 
pemçti kwanitsie, 
tihaikame pepçtiuti 
kwa'ani 'ikwaxi mççri 
lácteos. 

• Waçkawa petikwaatç ácido 
fólico, hierro mççri calcio, 
waçkawa peme xeiyanikç, 
tiyu 'uayemawame 
keneuta 'iwawiya tita 
pemçti 'ieka. 

• Peka yenati mççri peka 
ye'etç. 

• Kuka pepçka'ieka.
•  Pe'aye hukatç mççri 

petitsitsitçatç kape pepçka 
'ieka.

• Una peka kwaka waçkawa.
• Pe'a 'çwiyatç yaxeikça 

pemçreu hananikç.
  'Ekç 'uká 'aixç pepçti 

'a'çwiyani 'aixç pemçreu 
'eriekaku, werenikç mççri 

'aixç memçte hau'eriekakç 
'aniwema, 'ayumieme, 
waçkawa pepçtiuti kwa'ani 
tuukarikç.

Omar Flores
Mékiku kiekariyaritsie, 31 marzo 2016.

6 Tsimçtsuyé'atayeutç (1.80 m 'atayeume 2 teewime) 1 Teetexi tçkçme 

25
Tsimçtsuyé 'atayeutç (1.80 m teewime mççri 10 cm 
'atayeume)

2
Waçká rauhaname tepça 
tihçayame

100 Kçrapuxi 4 Keuruwite 2.5 m teewime

200 Haxukç wewiyatç ki wewiwame 1
Kurumawi PVC de 4 pulgadas 
y 2.5 m teewime

3 Tepça 'axaxawatç'ituparitsie maumariketçka 1 Matituni PVC de 4 pulgadas

10 Tumuaní waçká tsakuyari 
4 Naaxí waçká tsakuyari

1 Tepça maukukeka 'ituparitsie 

E. Kemçtiwewiwa kwitame 

Akuxi peka'itawewiwetç'a kwitame, 
pauyewetse pemçtimaika kepaç 
pemçtiwewieni. Kemayepaçme yuwewiya, 
kaniyuxaçtsinçaka, kemçtiwewiwa 
peyeweiyatç.

Xaawatá: Kani hçkçtçni xçka kwiepa pe'uti'ine 
mççri 'ipaçhaukatewatç puyuwewixime 1.80 'a 
2.50 m.
Wakutse'itç: Kani hçkçtçnimuwakuwewiwa 
mewati'inierietsie mççri kaniwakuwewiwani 
haxukç wewiyatçkaitç ki wewiwame mçtse'i. 

Kanauyeweká kwieta teeté mukamaré, 'ixumari mçkahewa'unekç 
mewakuwewiya.
Teetexikç muye'ixume: Kanihçkçtçnimanuyema 'a kwitametsie 
muwakumane heimá,katiniyunake'erieka mituikanikç'upaitç 
mçtiwakuwewiya, ha mçkahaukakunekç upaitç mukawiwiyetsie.
Manuyema: Kani hçkçtçni manuyema 'akwitametsie meexa 
wewiyatç, manukayeni manuyema heimá mççri katiniyunake'erieka 
ke'ane mçtakwita mana 'akaitç mçkçmituikanikç.
Kwitame: Kanihçkçtçni tewi manayeixa mçtakwitatsie, tablakç xçka 
pe'itawewieni pçyçwe.
Ki: Kani hçkçtçni ki muyutawewieni kwitame heimá.

H. kwitame kemçtiuwewieni

1.  Pemçtawewieni 'akwitame. Pemçti'iné 1.80 a 
2.50 m haukatewame. 

2.  Pemçtawewieni mukamaré tepçaxitekç, 
teetexikç mççri mçtse'ikç'ixumawame 
xiekarikç. Pe'inçme mukamaré, pemitsutçani 
pemuwakuwewieni naukamexa haxukç 
mçwewiyatçkakç. Kwie pekawirietç'ixumawame 
mçtse'ikç. 'Aixç mçyçnikç yaxeikça mçti'ixumare 
manukamaré 'aixçmçyçnikç.

3.  'Aixç ketineuketsá mukurumaçye 
muxawá'ixumari mayukuwiyatsie, 
muwakumatsie 'aixç ketineuwiyatsitça 
mçtihçiwakç mççri kçrapuxikç. Xçka 
hauyeweká, keneuwiyatsitça matituni muxawá 
manuti'anikç wapaitç kwiepa.

4.  Pemitawewieni kwitametsie muyemaré. 
Manuyemaré wewiyatç'ixumawame 
mçtse'ikç,kçyé xitekietçkaitç, 'akwitame 
muwakuwewiyatsie 'auriena kanau'uimçkç 
mçpaç hautitewatç 30 cm. Manuyemaré, 
ha mçkapitça maukakukeni, 'çxatsi 
mçkahaukawiwienikç'upaitç. 

5.  Pemitawewieni 'akwitame heimá muyemaré, 
titamçtiuyçne petikumaçwatç, haxu pemçmuiná 
pe'entinçitçame teetexitsimçpepe, tumuanari 
mutse'irike, ha mççri xiekari. Manuyema, 
'aixçmçreukumaká manuyematsie, pe'ihayewatç 
mewatixawatsie mana manyuwewieni yeixame. 

6.  Pemitawewieni 'akwitame kçyé, keuruwi 
kçyeyari naukame 4 pemukauitçani. Keuruwi 
muka'uiré haukatewakaku 30-40 cm akwitame 
manuyema 'itsikinayaritsie, mçka hatixçrienikç. 

Xaapa 'amiyewa mçraye'uxa
Pliego

'Çkiyatsie: 
'Uaye takieritsie mieme

'Çkiyatsie: 'Uaye takieritsie mieme

Subrayar las palabras: Uaye takieritsie mieme, Pita'ipçtsiya, 
Mççkixiya, Kereu'erieka 

Kiekaritsie kwiniya yçkç tepçte heiku xeiya teyuxexuitç. Xçka 
kwiniya tawekani teyu 'uayemawamete takie kiekatari 
werika yapa, 'uaye yeuta mieme mepçku waçtiwe yaka tixaç 
kiekaritsie mçtixuawe. 'Uaye takiekaritsie mieme, KWINIYA 
pçnuitçawe, kematita hçawe tiyu'uayemawame yapetikayayu, 
keneutiwawa xeime, waçkawa rakumaikame 'uayetsie 
timieme.

'Aixç pereu'erietç mççri takwiniya 'uaye 
takiekaritsie miemekç

 
Xçka tixaç kametiu kukuineni 'aixç 
pepçreu 'erieka, 'amu'utsie mççri 
'a'iyaaritsie, taame teçteri 'ena 
temu'uwanikç, tatei yurienakatsie.

Kwiniya panuyçne 'aixç pekareu'erietç 
pehau xerimçtç pehau hçiyatç, 'eekç 
pepçyçwe kepemçti 'a'çwiyani, 
temanu'uwatsie 'aixç pemçreu'eriekakç.

1.  Pepçta 'itiyani, tikwikame hetsie 
'anuta kuruxime xeime tawari 
pçtikurupa, mu'uyatsie 
meripçtikatsutçani, kwitçwa 
katutsitçana, maanarita 
tawieyatsie, naiparieyatsie, 
mamateyatsie, teurieyatsie 
mççri çkateyatsie pçranu 
hçani. Tiyu'uayemawame 
yati yuriemetari, tawari 
kani taramçkç watsuta 
yakatixaç xakçtsie 
ha'a 'uyemakameta. 
Tiyu'uayemawame tikwikame 
pçtita xatçani kemç reuku kuye 
xçka 'anayewemçkçtsiere.

Tiita mçtinaki'erie pçtitetewa: xeime tawari, xeime watsu 
yaka tixaç xakç ha'a aye makame.

2.  Kaputa 'iwe 'akuxi, tikwikame pçxeiyarieni, xçka 'aku 
xuriyaya ti'uximayaka. Tiyu 'uayemawame pçretimaani 
“xçka 'iyarieya katseiyani xçka xuriyaya 'aixç katiku 
'uximayatani xçka kahautseiyani”.

Teyu'uayemawamete mepeitimaanikeyu kepauka 'aixç 
pemçreu 'erieka mççri pemçreu kuyenitsie, 'ayumieme 
kwiniya kepaçmetç mçxuawe mepiwautçwe mççri 
tupiriya i'uayemaweme mççkç kwiniya. Tepçti niere, 'ena 
temanu'uwatsie teçteri 'ikç mepç wautçwe memçkate 
kukuyenikç, tiyu 'uayemawame manuwetçka hipatç 'uayete 
tekiekaritsie mieme mepauye hçwa, kwiniya tsiere mepi 
wautçwe teyu'uayemawamete tewa muwetçka mççri tupiriya 
'uayeme. Santa María

XAPA PEMATIUAYEMARIWATSIE

Mçratiuayemariwa

'Utçarika mçraye'utç hakewa  
pemetiuayemariwani
Yunaime kiekatari mçwahç kwiniyatsiekç

Kemçrauteré peparewiyatç 
1/REUXITA/2016 'uti'atç 31/HAWITA/2019
Uayetamete memuwayetey

Hetsiena mieme mçraka'utç xapaya Xçka peti ’iwani yahawaikç

Kemçtitewa: Acedo Hernández Mario

curp achm

Hakewa me'akie: Domicilio Conocido #4

Pemçkayeiyarieni xçka 
peti'akutuayamçkç ya hawaikç:

'utçarika mayemie mçpaç 
pemçkatiyurienenikç'

03

• 'Ikç 'utçarika 'emayetewi matsitçrçkariya 'aixç pemitiku 'uayemariwanikç 'aixç 'aneneme 'uaye 
pemçkç'çitçariwanikç pemçrawiyatsie, mççri 'ikç mçtiyukutuayani xçka waçká petiwawiyarieka.

• Mçyetuiriyarieni kemçane matçari mayuka'utça 'aye'utç kememçtekakçne yunaitç.

• Kemçrauteré matsi parewietç  kaniuti'aka haika witari 31 /'atahaika metsayaritsie/2016. Mana 
mautiyçne, hutarieka xçkape'ayu'utçamçkçni pemaka'utsieni 

• Kemçrauteré peparewiyatç  'ekç 'aniwema yunaitç xemuparewiyani xeiwitari pekati 'akutuayatç. 
Hipatçta xeinuwarite mçkç mepçteyukutuayani witari mautiyçne memçparewiyakakç.

• Xçka petiupata 'axapa pemuparewiyatsie yapauka pepumie hakewa xapate mati 'a'itsiwa mççri 
pemçretaxaatçarieni 

• Yunaitç memayuti'aita, hawaikç texaxaatamete, wahetsie pçkarawiya. Mçpaç pçkatiyunaki'erie hau'erietç 
pemuparewiyaka 'uayetekç.

Kemçane matçari maye'utç mçkç 'aixçpçretienatçyani xapa kemaine artículo 77 BIS. 4,  
fracción I, II o III de la ley kwiniyatsie mieme.

Xçka 'aixç reti'enatçyani yu kuruxi mau'utçani.

Memuparewiya

A'inçari mayatewi: Kemçtitewa: Kepetitita Anuiwarika Keti'amare

3110358497-1 Maribel Ramírez García

3110358497-2 Gabriel Acedo Martínez

3110358497-3 Diana Reyes Soto

3110358497-4 Julián Ramírez García

Inçari mayeteewi: 31103558497
Kepuka 'a xapa mutawewiya xx-xxx-xxxx   x:xx:xx am
Akewa xapate mati'aitsiwa:  PROSALUD

Estado

PROSALUD

Maye'utç kemçtiuyuwewiwa kwitame ha 
mçkahauyehçwá

Kemçraniuwa mçpaç pemçtiyurieni 
Xçka yutawewimçkç kwitame ha mçkahauyehçwá, waçkáreuyewetçkaitç 
pçtiuyçne mççri 'utçarika maye'utç kwitame kemçtiuwewieni. 
Pauyewetse tewi mçtimate kwitame kemçtiwewiwa pixeiya xçka 'aku 
'aixç reukuwewiyaka.

Kwitame pçkawewiwa'ahurawa haki'utça harakuna mççri mçkurumawi 
ha mukunetçyeika. Pemitiwauní kemçrau'eka, muye'ekanikç. Kwitame 
mçkahautitenini tau manatineikatsie kaiwá pçta hakuniereme. 
Kwitame ha mçkahauyehçwá.

A. Mçreuyewetçka mçraka'utç

Kepame Mçreuyewetçka Kepame Mçreuyewetçka

2 Tepçatsimçtsutsui 1 Teetexi tsimçpepe tçkçme

5 Tepçate 1 Xiekari tçkçme

4

7.  Keneukunama 'akí haikamexa, mexa 
kçyeyarikç mççri peikuwiyatsitçwatç 
kçrapuxikçpeheikatsinatçyeikatç 
keuruwi kemutitçtçtsie. 
Katiniyunaki'erieka xeime mexatsie 
mauwietsie, pemexaawariyá, 
mauta'ekanikç.

8.  Pemenukitçani tepça tsimutsutsuikç 
mççri peikçhçayatç tihçayamekç mççri 
kçrapuxikç. Wapaitç, maxawaní muwa mautikení mukurumaçye 
muxawa 'etewitç, kwieta maukawe. Ki heimá muyema 'etsiwa 
'anukawietç mukawiwiyetsie, ha mçka'anamarikenikç.

9.  Pemitawewieni 'akwitameyeixame mexakçyeyarikç 
mççritsi'atayeyeumekç. Pçyçwe pemixeiya kemçraukuwewiya 
haxu mçtse'ikç. Memanyeyaxetsie 'axipautitewani 
'amemçyumate, tsimemçyumate memanukayaxikenikç.

10.  Pe'inçmeri, 'itupari pemauwieni, mexa kçyeyari pekumaçwatç 
mççri tepça mçxçxçrawi maxaxawa pemaumanaxçani 
'aixç mçtiuyepierikenikç mççri mçtiunamirikenikç. 'Upaitç, 
maukukeré tepça 'emupá mçraunarçmikenikç'upaitç 
pe'ayekaikaku.

I. akwitame waçká mçreuterékç
  Pe'içwiyatç'upaitç ha mçkahaukakunekç'akwitameta, 
'axamçrewati'çaré.

  Tixaçtç pepçkaraukatu'ani, 'akwitameta.
  Yapetiuye'itiwatç.
  Yapetinatç'itupari.
  Tuukarikç, yapaçmeme naxi pehaukawiwatç 15 cm, hutakça 
tukarikç.

  Axamçkarewatiçakakç mççri pçyçwe mewatixawatsie 
'akwitametá naxi kçyeyari, pemeukawiwiwani.


